FRYSK
Woansdei 29 oktober wienen der 16 kursisten en trije dosinten fan de KNVB te gast yn Easterein. Dit kear wie it Lody syn beurt om de gasten in plak te bieden foar in kursusdei fan de Oefenmeester 3.
Tusken 13.00 en 13.30 oere kamen de kursisten en dosinten oan op de Skoalleseize. Ut it easten, westen en súden fan it lân. Guon hienen wol efkes riden en oaren foel it genôch mei. De omjouwing en ûntfangst makke de reis goed. 
De gasten waarden yn it nije ferieningsgebou troch Willem Twijnstra ûntfongen mei kofje en koeke. Fansels waard der frege nei de akkomodaasje: “Wat in prachtige accommodatie”, “Hoe lang staat dit gebouw hier?”, “Welke klasse spelen jullie”, “Hoeveel teams en leden”, “Hier ben ik nog nooit geweest, maar ik ben blij dat ik hier eens ben”.
Willem koe fansels prima útlis jaan en grutske fertelle oer it ferieningsgebou en SDS. Klaas wie der efkes om te helpen mei de beamer en skerm, mar de mannen hienen sels alles al meinaam, dat allinnich it skerm waard brûkt. Om 13.30 gie it los mei de teorie en WIllem hat moai wat opstutsen dizze middei. It wie tige nijsgjirrich en profesjoneel sei Willem.
Om’t we de gasten fansels alles fan de sport wat sjen litte woenen, gienen hja nei de sporthal om in waarme hap. Der wienen Judith (frou Lody) en in freondinne fanôf 14.00 oere dwaande west mei de tariedings foar in waarm miel. De mannen wienen de hiele dei al in it spier en moasten hjirnei oan de slach op it fjild. Hja krigen in hearlike spaghetty foarsetten en dat waard mei smaak opiten.
Troch in misferstân by de oanfraach koe men hjoed net terjochte yn de Skoalleseize foar de iterij en derom hie Lody mei Titus Bergsma sprutsen.. Die toande him in prima gasthear en stelde syn keuken beskikber. Yn de pauze giet de dosint Broersma (oarspronklik fan Rottevalle) efkes troch it doarp. It kin net om syn wurk, mar oars soe der graach er yn Fryslân wenje, sa hier der sein.
Om 16.30 begûn de praktyk op it fjild en kamen de B- en C-junioaren foar de training. Om bar moasten de kursisten ferskate spulfoarmen mei de B- en C-junioaren trochnimme en oanwizingen jaan, wylst de dosinten oan de sydline de rest útlis joech. De C-junioaren trainden efter de sporthal, wer ek de F-kes oan it trainen wienen. Der romte wie derom te beheind en sa kaam it dat de B-junioaren by útsûndering op it B-fjild mochten wat der prima by lei, nei’t Andries it hjoed rôle hie. It fjild wie dan ek prima te brûken en net wiet.
Ek Jan RInse, Douwe Durk kamen noch efkes te sjen en ek wienen der in pear jonge fuotballers die de kâns seagen om in hântekening te skoaren.
Sa stienen de B-junioaren te trainen ûnder lieding fan û.o. René Panhuis, Rik Platvoet en Edmund Vriesde. Doe it nei 17.30 rûn, waard it al aardich skimerich en stoppe de training.
Dernei waard der troch de dosinten mei de kursisten noch efkes evaluearre. En fansels dernei de somtiden lange reis nei hûs, as... noch efkes de A-junioaren traine om 19.00 oere (Lody).
It wie de dosinten en kursisten sa goed befallen yn Easterein dat hja graach wer ris werom komme woenen. As it net by dizze kursus wie, dan by Oefenmeester 2, want die wurd der fuort efter oan joen.
Ut namme fan Lody (it wie TOP!) wolle we betanke, Willem Twijnstra foar de ûntfangst en begelieding op de middei, De Skoalleseize foar de meiwurking en beskikber stellen fan de akkomodaasje, Titus Bergsma foar it beskikber stellen fan de keuken, Judith en freondinne foar it iten meitsjen, Jan Rinse foar de foto’s, de B- en C-junioaren foar harren meiwurking en training en fansels de kursisten en dosinten foar harren oanwêzichheid en kompliminten en wa we mooglik ferjitten binne! Hjoed in dei fan “Sterk Door Samenwerking”.
Klaas
